
Ուղեցույց հղի կանանց համար 
 

 

 

 

Հղի կանանց համար կորոնավիրուսի վերաբերյալ տեղեկությունները շատ են, սակայն Լոս Անջելես 
Շրջանի Հանրային Առողջապահության Վարչությունը (ՀԱՎ) ցանկանում է ձեզ ծանոթացնել այն 
լավագույն ինֆորմացիայի հետ, որը մենք ունենք այժմ, որպեսզի դուք կարողանաք ձեր սեփական 
խնամքի հետ կապված ճիշտ որոշումներ կայացնել, և պահպանել ձեր ու երեխայի առողջությունը։ 

Հիմնական կետեր 

1. Հավելյալ զգուշություն ցուցաբերեք հղիության ընթացքում չհիվանդանալու համար։ 
2. Մեզ դեռևս հայտնի չէ, թե արդյոք COVID-19 վիրուսը մեծ վտանգ է հանդիսանում հղի 

կանանց համար։ Վարակված կանանց մոտ վաղաժամ ծննդաբերությունների մի քանի 
հաղորդում է ստացվել, սակայն դեռևս պարզ չէ, թե արդյոք այս դեպքերի պատճառը այս 
վիրուսն է, թե մեկ այլ հիվանդություն։ 

3. Չնայած մենք դեռևս լիովին չենք հասկանում վիրուսի վտանգները, սակայն հղիության 
ընթացքում հիվանդացած կանանց մեծամասնության  երեխաները ծնվել են առանց որևէ 
հիվանդության  նշանների։  

4. CODIV-19-ով վարակված մայրերը կարող են կրծքով կերակրել իրենց երեխաներին։ Եթե դուք 
հիվանդ եք, կարող եք ձեռնարկել պարզ քայլեր, որպեսզի ձեր երեխան էլ չհիվանդանա։ 

Հատուկ մտահոգություններ հղիության ընթացքում 

• Ավելի քան մյուս մարդիկ հղի կանայք ավելի բարձր վտանգի տակ են վիրուսից  առաջացած 
հիվանդությունների հանդեպ։ Պատճառը այն է, որ հղիության ընթացքում նրանց իմունային 
համակարգը թուլանում է, որպեսզի մարմինը պահպանի  պտղին։ Առայժմ  ապացույց չկա 
այն մասին, որ հղի կանայք ավելի հաճախ են հիվանդանում COVID-19-ով, քան այլոք, և այժմ  
բավարար տեղեկատվություն չունենք դրանում վստահ լինելու համար, այնպես որ, 
խելամիտ եղեք և ցուցաբերեք հավելյալ զգուշություն։ 

• COVID-19 վարակի ախտանիշներից մեկն է անձի  բարձր ջերմությունը։ Մեզ հայտնի չէ, թե 
որքան  է ջերմության չափի վտանգը  երեխայի համար, այնպես որ  խելամիտ եղեք և  
խուսափեք վիրուսից։ Եթե  հղի եք և հիվանդացել եք, անմիջապես դիմեք ձեր 
բուժաշխատողին։  

 
Ինչպե՞ս նվազագույնի հասցնել վտանգը 
 

Կիրառեք ամենօրյա անձնական պաշտպանության միջոցառումներ։ Կատարեք այն ամենը, ինչ 
յուրաքանչյուրս պետք է կատարենք վիրուսից խուսափելու համար, իսկ դուք ցուցաբերեք հավելյալ 
զգուշություն. 

• Մնացեք տանը և խուսափեք հիվանդ մարդկանց հետ շփվելուց։ 
o Եթե ձեր աշխատանքը կարևոր է  և անհրաժեշտ է, որպեսզի շարունակեք աշխատել, 

ապա ճշտեք ղեկավարության հետ հեռահաղորդակցման  կամ ձեր աշխատանքային 

ժամերը հարմարեցնելու հնարավորությունների  մասին, որպեսզի կարողանաք 
ճամփորդել և աշխատել այն ժամերին, երբ շրջակայքում ավելի քիչ մարդիկ կան։ 

o Խորհրդակցեք ձեր բժշկի կամ մանկաբարձի հետ ձեր առաջիկա  նախածննդյան այցերի 
մասին։ Հնարավոր է, որ նրանք հեռակա ձևով կխորհրդակցեն ձեզ հետ, կամ 
կկազմակերպեն ձեր այցը այն ժամերին, երբ իրենց բուժսենյակները խիտ չեն  
մարդկանցով։ 

• Մթերային խանութներում վճարման կետերից խուսափելու համար օգտվեք սնունդի տուն 
առաքման ծառայություններից։ 

o Հարցրեք, թե արդյոք ձեր ընտանիքի որևէ անդամ, սոցիալական կամ առևտրային ցանցի 
աշխատակից  կարող են ձեզ համար սնունդ բերել։ 

o Եթե դուք ընդգրկված եք «Կանայք, նորածիններ և երեխաներ» ծրագրում (ԿՆԵ), 
հարցրեք  նրանց,  թե արդյոք կարող եք առանց ԿՆԵ գրասենյակ այցելելու մասնակից 
դառնալ, և կամ արդյոք հնարավոր է ձեր սնունդը տուն առաքեն։  

• Վարակից խուսափելու  համար ցուցաբերեք հավելյալ զգուշություն։ 
o Օճառով և ջրով լվացեք ձեռքերը առնվազն 20 վայրկյան, հատկապես քիթը մաքրելուց, 

հազալուց, փռշտալուց կամ պետքարանից օգտվելուց հետո։ 
o Եթե ձեռքի տակ չկա օճառ և ջուր, օգտագործեք 60% սպիրտային հիմքով ձեռքերի 

ախտահանիչ միջոց։ 
o Հնարավորության սահմաններում հանրային վայրերում խուսափեք դիպչել այն 

մակերեսներին, որոնց բոլորս հաճախակի ենք դիպչում, օրինակ՝ վերելակի կոճակներ, 
դռների բռնակներ և բազրիքներ։ 

o Հանրային վայրերում որևէ մակերեսի դիպչելուց հետո անմիջապես լվացեք ձեռքերը։ 
o Առարկաների և մակերեսների դիպչելուց հետո խուսափեք դիպչել ձեր բերանը, քիթը 

կամ աչքերը նախքան  ձեռքերը լվանալը։ 
o Մանրէները վերացնելու համար մաքրեք և ախտահանեք ձեր տան առարկաները։  

Կանոնավոր կերպով մաքրեք այն մակերեսները որոնց դիպչում եք հաճախակի (օրինակ՝ 
սեղաններ, դռների բռնակներ, լույսի անջատիչներ, գրասեղաններ, զուգարանակոնքեր, 
ծորակների բռնակներ, լվացարաններ և բջջային հեռախոսներ): 

o Խուսափեք մարդկային կուտակումներից, հատկապես ոչ բավարար ձևով օդափոխվող 
տարածքներից։ Եթե շրջապատված եք շնչառական հիվանդություն ունեցող 
մարդկանցով, օրինակ՝ COVID-19-ով, ապա  վարակվելու վտանգը մարդաշատ  
միջավայրերում բարձրանում է, քանի որ քչանում է շրջանառվող օդի քանակը։ 

o Խուսափեք նավարկություններից և ոչ կարևոր օդային ճամփորդություններից։ 

Ինչ անել, եթե հիվանդանում եք հղիության ընթացքում 

• Նախապես պատրաստ եղեք այդ իրավիճակի  համար, և համոզվեք, որ ի վիճակի կլինեք 
հաղթահարել հիվանդությունը։  

o Խորհրդակցեք ձեր բուժաշխատողի հետ COVID-19-ի ախտանիշների մասին, որպեսզի 
հետևեք այդ նշաններին` ջերմություն, հազ կամ դժվարացած շնչառություն։ 

o Հարցրեք ձեր բժշկին, թե առանց դեղատոմսի տրվող  որ դեղերն են ամենաանվտանգը 
ձեզ համար, և ապա  ձեռք բերեք այդ դեղամիջոցները, ինչպես նաև անձեռոցիկներ և 

ցանկացած այլ ապրանքներ, որոնց կարիքը կունենաք հիվանդ ժամանակ տանը 
հարմարավետ մնալու համար։ 

o Հնարավորության դեպքում փորձեք նախապես ձեռք բերել բոլոր կարևոր ապրանքները, 
ինչպիսիք են դեղեր, անձեռոցիկներ և այլ միջոցներ։ 

• Մարդկանց հետ կապի մեջ մնացեք հեռախոսի կամ էլեկտրոնային փոստի (email)-ի  միջոցով։ 
Տեղեկացրեք նրանց, որ դուք հավելյալ զգուշություն եք ցուցաբերում որպեսզի չհիվանդանաք,  
և ապա անհրաժեշտության դեպքում նրանցից օգնություն խնդրեք։ 

• Եթե արդեն հիվանդ եք.  
o Մնացե՛ք տանը, զանգահարեք ձեր մշտական բժշկին և տեղյակ պահեք նրան ձեր 

ախտանիշների մասին։ Կարող եք նույնպես կապվել ձեր գինեկոլոգի կամ մանկաբարձի 
հետ ձեր հղիությունը ապահով պահելու հատուկ ցուցումների համար։ 

o Աշխարհի այլ վայրերում  հիվանդացած հղի կանանց մեծամասնությունը ստիպված չեն  
եղել հիվանդանոց գնալ, ուստի եթե դուք հիվանդանաք, ամենայն հավանականությամբ ի 
վիճակի կլինեք մնալ տանը։ Խնամեք ինքներդ ձեզ այնպես, ինչպես կանեիք 
մրսածության  կամ գրիպի դեպքում։ Հանգստացեք, խմեք հեղուկներ, ջերմությունը 
կառավարելու համար օգտագործեք ձեր բժշկի խորհրդով տրված դեղորայքը։ 

o Եթե դուք օգնություն եք ստանում տնային այցելուից, հատուկ խնամակալ  կնոջից, ԿՆԵ-
ի կամ հղիության աջակցման այլ ծրագրերի կողմից, զանգահարեք և տեղեկացրեք 
նրանց ձեր  հիվանդ լինելու մասին, և ապա օգնություն խնդրեք սնունդը տուն առաքելու 
և այլ կարիքների հարմար։ Դուք նաև կարող եք նրանց դիմել էմոցիոնալ օգնություն 
ստանալու համար, ինչպես նաև այն դեպքում, երբ հղիության ընթացքում հիվանդ լինելը 
ձեզ վշտացնում է։  

o Շտապ բուժօգնության դիմեք, եթե ձեր վիճակը վատթարանում է։ Զգուշացեք հետևյալ 
նշաններից՝ 

▪ Շատ բարձր ջերմություն 
▪ Դժվարացած շնչառություն կամ շնչարգելություն  
▪ Երկարատև ցավ կամ ճնշում կրծքավանդակում 
▪ Հոգեկան շփոթմունք 
▪ Կապտավուն շրթունքներ կամ դեմք։ 

Երբ երեխան ծնվում է 
 

• Եթե դուք վարակված եք ծննդաբերության ժամանակ, ըստ ներկայիս ուղեցույցների, բժիշկները 
պետք է առաջարկեն ծննդալուծման այն տեսակը (բնական կամ կեսարյան հատում), որն արդեն 
պլանավորված էր, եթե այլ պատճառ չկա պլանները փոխելու համար։ Հիվանդանոցը  լրացուցիչ 
նախազգուշական միջոցներ կձեռնարկի ձեզ,  երեխային և բուժանձնակազմին 
ծննդաբերության ընթացքում ապահով պահելու համար։ 

• Եթե դուք վարակված եք ծննդաբերության ժամանակ,  բժիշկը միջոցներ կձեռնարկի երեխայի 
առողջությունը ապահովելու համար միչև ձեր ապաքինումը։ Հնարավոր է, որ ստիպված լինեք 
երեխային առանձին սենյակում պահել կամ լրացուցիչ զգուշություն ցուցաբերել, երեխային 
գրկելուց առաջ ձեռքերը լվանալ և դիմակ կրել։ 

 

http://www.publichealth.lacounty.gov/

Ուղեցույց հղի կանանց համար 
 

 

 

 

Տեղեկություն  կրծքով կերակրման մասին 
 

• Մայրական  կաթը շատ հիվանդությունների դեմ պաշտպանություն է ապահովում, ուստի այն 
կարևոր է ձեր երեխայի համար։ Ըստ էության, ինչպես գրեթե բոլոր դեպքերում, մայրական  
կաթը լավագույն սնունդն է, որ կարող եք տալ ձեր երեխային։ 

• Եթե ցանկանում  եք  երեխային կրծքով կերակրել երբ հիվանդ եք,ապա. 
o Երեխային դիպչելուց առաջ լվացեք ձեռքերը։ 
o Հնարավորության դեպքում կրծքով կերակրելիս դիմակ կրեք։ 
o Կթիչով կթելու դեպքում կթիչի կամ շշի որևէ մասին դիպչելուց առաջ լվացեք ձեր 

ձեռքերը, ապա  հիվանդանոցի բուժանձնակազմի կողմից ցուցմունքներ ստացեք, թե 
ինչպես կթիչը մաքրել յուրաքանչյուր օգտագործումից հետո։ 

o Հնարավորության դեպքում խնդրեք այլ  նորածին առողջ կնոջ, որպեսզի նա կերակրի 
ձեր նորածին երեխային։ 

 
Լավատե՛ս եղեք 
 

• Օգտագործեք սոցիալական աջակցության ծառայությունները. 
o Կապ պահպահեք ձեր ընկերների և ընտանիքի անդամների հետ և դիմեք  նրանց 

օգնությանը ձեր սնունդի ձեռք բերման, ավագ երեխաների խնամքի և հոգեկան 
աջակցության համար։  

o Կառուցեք և պահպանեք ձեզ շրջապատող  համայնքը։ 
o Դիմեք ձեր զուգընկերոջ կամ երեխայի հոր օգնությանը։ 

• Ակնկալեք առանց հետևանքների ապաքինում և առողջ երեխայի ծնունդ։ 
• Եթե ունեք խուճապ կամ անհանգստություն, օգնություն խնդրեք ընկերներից, ընտանիքի 

անդամներից, հղիության աջակցության  ծրագրից կամ հոգեբանից: 

• Եթե հղիության ընթացքում աջակցության կամ որևէ տեսակի տեղեկատվության կարիք ունեք, 
վշտացած եք, և կամ ցանկանում եք զրուցել որևէ մեկի հետ, զանգահարեք հետևյալ համարով՝  
213-639-6439։ 

Աղբյուրներ 

• ՀՎԿԿ-ի Հղիության և կրծքով կերակրման ուղեցույց https://www.cdc.gov/coronavirus/2019-
ncov/prepare/pregnancy-breastfeeding.html 

• Լոս Անջելես Շրջանի Հոգեկան Առողջության Վարչության հասանելիության կենտրոնի 
շուրջօրյա օժանդակ գիծ՝ (800) 854-7771 (562) 651-2549 TDD/TTY https://dmh.lacounty.gov 

• Լոս Անջելես Շրջանի Հանրային Առողջապահության Վարչություն՝ 
http://publichealth.lacounty.gov/media/Coronavirus/ 

• Լրացուցիչ տեղեկությունների համար զանգահարեք 2-1-1։ 

http://www.publichealth.lacounty.gov/
https://www.cdc.gov/coronavirus/2019-ncov/prepare/pregnancy-breastfeeding.html
https://www.cdc.gov/coronavirus/2019-ncov/prepare/pregnancy-breastfeeding.html
https://dmh.lacounty.gov/
http://publichealth.lacounty.gov/media/Coronavirus/

